
m.y.umurova@buxdu.uz) 
XALQ QO‘SHIQLARI VA ULARNING TASNIFI 

 
Annotatsiya. Maqolada o‘zbek xalq qo‘shiqlari mazmuniga qarab lirik, tarixiy, diniy, bayram, g‘am-

gin, qayg‘uli, hajviy, bolalar, tabiat tasvirlovchi, bayram, marosim, kasb-hunarga oid qo‘shiqlar kabi gu-
ruhlarga tasniflangan hamda bu tasnif misollar orqali izohlangan va qo‘shiqlarning o‘ziga xos xususiyat-
lari tahlil etilgan. O‘zbek xalq qo‘shiqlari mazmuni, o‘ziga xos xususiyatlari, ijrosi, barkamol avlodni tar-
biyalashdagi o‘rni va ahamiyati tadqiq etildi. 

Kalit so‘zlar: xalq qo‘shiqlari, folklor, lirik qo‘shiqlar, tarixiy qo‘shiqlar, diniy qo‘shiqlar (na’tlar), 
quvnoq va bayram qo‘shiqlari, g‘amgin yoki qayg‘uli qo‘shiqlar, marsiyalar, hajviy qo‘shiqlar, bolalar 
qo‘shiqlari, tabiatni tasvirlovchi qo‘shiqlar, bayram va marosimlar qo‘shiqlari, kasb-hunarga oid qo‘shiq-
lar. 

НАРОДНЫЕ ПЕСНИ И ИХ КЛАССИФИКАЦИЯ 
Аннотация. В статье в зависимости от содержания узбекские народные песни классифици-

руются на такие группы, как лирические, исторические, религиозные, праздничные, грустные, пе-
чальные, шуточные, детские, природообразные, праздничные, обрядовые, профессиональные пес-
ни, а также данная классификация поясняется на примерах и анализируются специфические осо-
бенности песен. Изучены содержание, особенности, исполнение, роль и значение узбекских народ-
ных песен в воспитании зрелого поколения. 

Ключевые слова: народные песни, фольклор, лирические песни, исторические песни, религиоз-
ные песни (нааты), веселые и праздничные песни, грустные песни, панихиды, шуточные песни, дет-
ские песни, песни о природе, праздничные и обрядовые песни, профессиональные песни. 

FOLK SONGS AND THEIR CLASSIFICATION 
Annotation. In the article, depending on the content, Uzbek folk songs are classified into groups such 

as lyrical, historical, religious, festive, sad, sorrowful, comic, children's, nature-like, festive, ritual, profess-
sional songs and this classification is explained with examples and the specific features of the songs are 
analyzed. The content, features, performance, role and significance of Uzbek folk songs in the education of 
the mature generation have been studied. 

Key words: folk songs, folklore, lyrical songs, historical songs, religious songs (naat), funny and fes-
tive songs, sad or mournful, songs, funeral services, comic songs, children’s songs, songs about nature, ho-
liday and ritual songs, professional songs. 

Kirish. Mamlakatimizda madaniyat, xususan, musiqa san’atini rivojlantirishga, milliy madaniyati-
miz, o‘zbek xalq qo‘shiqlari, ijrochilik an’analarini tadqiq etishga alohida e’tibor qaratilmoqda. Preziden-
timiz Sh.M.Mirziyoyev san’at va madaniyat, adabiyotga shunday ta’rif beradi: «Bizning havas qilsa arziy-
digan buyuk tariximiz bor. Havas qilsa arziydigan ulug‘ ajdodlarimiz bor. Havas qilsa arziydigan beqiyos 
boyliklarimiz bor. Va men ishonaman, nasib etsa, havas qilsa arziydigan buyuk kelajagimiz, buyuk adabi-
yotimiz va san’atimiz ham, albatta, bo‘ladi» [1]. Shuni inobatga olib, aytish mumkinki, xalqimiz tomoni-
dan yaratilgan qo‘shiqlarni tahlil qilish, ijro xususiyatlarini bilish, o‘zbek xalqining muayyan hudud musiqa 
san’atining kam o‘rganilgan muammolarini tadqiq etish dolzarb ilmiy muammolardan hisoblanadi.   

Adabiyotlar tahlili. Mamlakatimiz olimlari O.Safarov, T.Mirzayev, M.Alaviya, M.Jo‘rayev, M. 
O‘rinov, T.Rajabov ilmiy tadqiqot ishlarida o‘zbek xalq qo‘shiqlarining mazmun-mohiyati yoritilgan. Ma-
salan, O.Safarovning “To‘y muborak yor-yor”  asarida o‘zbek nikoh to‘ylarining marosim va rusumlariga 
oid qo‘shiqlar to‘plangan va tartiblangan. M.Alaviyaning “O‘zbek xalq marosim qo‘shiqlari” monografiya-
sida marosim qo‘shiqlarining qadimiyligi, janr va badiiy xususiyatlari; B.Sarimsoqovning “O‘zbek maro-
sim folklori” yirik ilmiy ishida qadimiy urf-odatlar, e’tiqodiy tasavvurlar, so‘zning sehrli qudrati; M. Jo‘ra-
yevning “O‘zbek mavsumiy marosim folklori”, “Navro‘z bayrami” kabi kitoblarida marosim folklorining 
shakllanish jarayoni, xalq taqvimining genezisi, dehqon va chorva mavsumining o‘ziga xos xususiyatlari, 
Navro‘z bayrami masalalarining ayrim vohalarga xos jihatlari ham yoritilgan. H.Ismoilovning “O‘zbek 
to‘ylari”, M.Sattorning “O‘zbek udumlari”, Q.Nasriddinovning “O‘zbek dafn va ta’ziya marosimlari”, T. 

Jovliyevning “An’analar – hayot sabog‘i” kabi kitoblarida o‘zbek xalqining udum va marosimlari o‘z ifo-
dasini topgan.  

Tadqiqot metodologiyasi. Mamlakatimizda xalq qo‘shiqlarining o‘ziga xos xususiyatlarini ilmiy, 
musiqiy-nazariy jihatlarini tadqiq etish, musiqa folklori durdonalarini o‘rganish musiqashunoslikning dol-
zarb masalalaridan bo‘lib, xususan, musiqa san’atini rivojlantirishga, milliy madaniyatimiz, vohalarga xos 
marosim qo‘shiqlari, ijrochilik an’analarini tadqiq etishga alohida e’tibor qaratilmoqda.  

Tadqiqotchilar qo‘shiqlarni ikkita katta guruhga ajratgan: Biri xalq orasida qadim zamonlardan to 
hozirgi kungacha xalq qoʻshiqchilari tomonidan kuylangan qoʻshiqlar, ikkinchisi kitobiy qo‘shiqlar (mas-
naviy, ruboiy, g‘azal, qit’a va h.k.) bo‘lib, bugungi kungacha professional xonandalar tomonidan aytiladi. 
Jahon mamlakatlari folklorshunosligida qo‘shiqning janr sifatida o‘rganilishi haqida ko‘plab bahs-muno-
zaralar mavjud. Har bir mamlakat tadqiqotchilari o‘zlarining to‘plagan materiallari asosida xalq qo‘shiq-
lari haqida o‘z fikrlarini bildiradilar. Agar rus folklorshunoslari Rossiyaning turli mintaqalaridan to‘plan-
gan materiallar asosida bahslashsa, biz O‘rta Osiyo xalqlaridan to‘plangan folklor materiallarini yaratishga 
oid nazariy ishlardan foydalangan holda so‘z yuritamiz. 

Xalq qoʻshiqlari xalq ogʻzaki ijodining eng qadimiy janrlaridan biri boʻlib, xalq orasida sheʼr, ashula, 
tarona, badeha, gʻazal, naqsh va naqshxonlik, ruboiy, muxammas, bayt va boshqa  nomlari bilan ma’lum 
va mashhurdir.  

O‘zbek xalq qo‘shiqlari mazmunida mamlakatimizning qadimiy tarixi, etnografiyasi, madaniyati, 
xalq ijodiyoti, turmush tarzi, tarixiy madaniyati, mehnat mashg‘ulotlari, marosimlari, urf-odat va bayram-
larining o‘ziga xosligi ifodalangan. 

Tadqiqotchilar xalq qoʻshiqlarining kelib chiqishini juda qadimgi davrlarga, jumladan, “Avesto” mu-
qaddas kitobining “Gotlar” matniga bogʻlaydilar. Xalq qoʻshiqlari, asosan, kuy orqali ijro etiladi. Ular ru-
boiy, qoʻshiq, gʻazal, muxammas, masnaviy, qit’a kabi adabiy janrlar asosida yaratilgan. Xalq qo‘shiqlari-
ning asosiy vazifasi inson tuyg‘ularini, ijtimoiy munosabatlarni, o‘zlikni anglash, vatanparvarlik tuyg‘ula-
rini ifodalashdan iborat. Shu nuqtayi nazardan qaraganda, qo‘shiqlar inson hayotining sevgilirik, satirik, 
tanqidiy, motam, musofirchilik va boshqa jabhalarini qamrab oladi. Qo‘shiqlarning asosiy mazmuni jami-
yat dardiga yaqin bo‘lgani uchun ham xalq orasida mashhur bo‘lib, xalq tilida doimo yangraydi. Tadqi-
qotchilar xalq qo‘shiqlarini mazmuniga ko‘ra, quyidagi guruhlarga ajratganlar: lirik qo‘shiqlar, tarixiy qo‘-
shiqlar, diniy qo‘shiqlar (na’tlar), quvnoq va bayram qo‘shiqlari, g‘amgin yoki qayg‘uli qo‘shiqlar, marsi-
yalar, hajviy qo‘shiqlar, bolalar qo‘shiqlari, tabiatni tasvirlovchi qo‘shiqlar, bayram va marosimlar qo‘-
shiqlari, kasb-hunarga oid qo‘shiqlar. 

Tahlil va natijalar. Lirik qoʻshiqlar, asosan, ishqiy mavzularini qamrab olgan boʻlib, ularda sof ishq 
timsoli, oshiqlar hayotining turli lahzalari tasviri va shu kabilar goʻzal badiiy sanʼatlar orqali sheʼriyatga 
olib kelinadi. Lirik qoʻshiqlar baʼzan xalq qoʻshiqchilari tomonidan quvnoq paytlarda bazm qoʻshiqlari bi-
lan birga sho‘x kuylar bilan kuylanadi.  

Xalq qoʻshiqlarining yana bir guruhi tarixiy qoʻshiqlardan tashkil topgan boʻlib, ularda turli tarixiy 
voqealar, mashhur shaxslar oʻz aksini topgan «Tangutlar bilan jangnoma», «Uyg‘urlar bilan jangnoma», 
«Yabaku bilan jangnoma», “Alp Er To‘nga marsiyasi” «Namoz», «Mardikorlar», «Botirxon zulmi», «Kel-
mas Koroskonning suvi» va boshqalar. 

Quvnoq qo‘shiqlar, asosan, sho‘x va raqsga tushadigan ohangda ijro etiladi. Bunday qo‘shiqlarda 
asosiy e’tibor bayramlar, ayniqsa, to‘y va sunnat to‘ylariga qaratilgan. O‘z navbatida, bazm qo‘shiqlarining 
katta guruhi tadqiqotchilar tomonidan to‘y marosimi qo‘shiqlari deb nomlangan. Kelin-kuyov va ularning 
turli tantanali lahzalari sharafiga to‘y-tantanali qo‘shiqlar kuylanadi. Jumladan,”Yor-yor”, “O‘lan”, “Kelin 
salom”, “Jar-jar”, “Salomnoma” “To‘y muborak”, To‘y marosimining ochilishi va mehmonlarni kutib 
olishda ijro etiladigan “Nikoh to‘y” ziyofat qo‘shiqlari “To‘y muborak”, “Xush keldingiz”, “Al muborak”, 
“To‘y boshlovi”, kelin-kuyovni kutib olishda ijro etiladigan “Kelin-kuyov qutlovi” qo‘shiqlari. Kelinni ku-
yovning qarindoshlariga tanishtirish va kelinning yuzini ochishda ijro etiladigan “Kelin salom”, “Chor sa-
lom” qo‘shiqlari.  

To‘y-marosim qo‘shiqlarining mahalliy xususiyatlarini hisobga olgan holdagi janr xilma-xildir. Ma’-
lum hududlarda o‘ziga xos qo‘shiq janrlarining qo‘llanishi va tarqalishi: Farg‘ona vodiysida erkaklarning 
ulug‘vor yurish marosim qo‘shiqlari “Naqsh” va “Shomuborak”, Buxoroga xos “Mavrigi”, Samarqandda - 
”qarsak”. va shu kabilar tarixiy jihatdan qadimiy bo‘lishiga qaramay, har bir sahnada ijro etiladi.  

To‘y-marosim qo‘shiqlari ma’lum tur va janrlarga bo‘linadi, jumladan, farzand tug‘ilishi va tarbiya-
si, o‘smirlik va balog‘at bilan bog‘liq bo‘lgan “Beshik to‘y”, “Soch olar to‘y”, “Sunnat to‘y”, “Muchal 
to‘y”, “Nikoh to‘y”lar. Mana shu marosimlar bilan bog‘liq holda yaratilib, ijro etiladigan qo‘shiqlar “To‘y- 



52 

marosim qo‘shiqlari” deyiladi. Ular o‘z mavzu va funksiyalari bo‘yicha ma’lum janrlardan iborat: to‘y-ma-
rosim qo‘shiqlariga “Hay, yorey, hay do‘st”, “O‘lan”, “Yor-yor”, “Kelin salom”, “Paxtaro gir”, “Yaqqu-
yaq”, “Um-ufu”, “Layla-lo”, “Aylansin yor”, “Yor-yorone”, “Muchal qo‘shig‘i” va boshqalar kiradi.  

Xalq qo‘shiqlarining yana bir qismida g‘amgin va qayg‘uli mazmun mavjud. Bunday qoʻshiqlarda 
soʻzlovchilar ayriliq, xiyonat, hijrat azobi, begonalashish, g‘ariblik, musofirlik, majburan turmush qurish 
kabilardan shikoyat qiladilar. Qolaversa, odamlar vafot etganda qayg‘u bilan aytiladigan g‘amgin qo‘shiq-
lar – marsiya mavjud. O‘zbek xalqi orasida maʼlum bir shakl va qolipda kuylangan marsiyalar koʻp. Masa-
lan: “Vo To‘ram ”, “Vo gulim”, “Yig‘ilar”, “Yo‘qlovlar” “Marsiyalar” va shunga oʻxshash, hozirgacha 
xalq qoʻllaydi. Bu marosimlarning ham alohida ijrochilari – yig‘ichi, go‘yandalari bo‘lib, ular vafot etgan 
kishining yaxshi sifatlarini qo‘shgan holda motamdorlarning o‘rtasiga tushib ichki kechinmalarini ifoda-
laydi. Aza-motam aytim-qo‘shiqlari badiiy yuksak, tili sodda, iboralari o‘tkir, kuylari mungli va ko‘pchi-
likni yig‘lata oladigan, badihago‘ylik va erkin uslubda, fojiaviy va dramatik ta’sirli bo‘ladi. Bundan tash-
qari, hazil va kinoyani o‘z ichiga olgan bir qancha qo‘shiqlar mavjud. Sho‘x musiqalar ostida kulgili qo‘-
shiqlar ijro etilib, tinglovchini kuldirib, xursand qiladi. Hajviy qo‘shiqlar ijrosi davomida xonandalar qo‘-
shiq mazmunida ifodalangan turli harakatlar bilan tomoshabinlar e’tiborini tortadi. Bunday qo‘shiqlarni, 
asosan, masxarabozlar ijro etadilar. “Ushturbacha mond dar balandӣ”, “Yalali bobo”, “Bale murg‘ak” va 
shunga o‘xshash mashhur hajviy qo‘shiqlar hozir ham mavjud. Bundan tashqari, satirik qoʻshiqlar orqali 
zulm, adolatsizlik, jamiyatdagi kamchiliklar, mansabdor shaxslarga nisbatan adolatsiz munosabat ham tan-
qid qilinadi. 

O‘zbek xalqi orasida boshqa qoʻshiqlar qatorida diniy qoʻshiqlar ham mavjud. Bu turdagi qo‘shiqlar-
da Alloh taoloning sifatlari, payg‘ambarlarning xatti-harakatlari va turli diniy voqea va qissalar ulug‘lanadi. 
Ushbu turdagi qo‘shiqlar odamlar orasida nashrah, mushkulkusho, na’txonlik, mavludxonlik kabi nomlar 
bilan ham nomlangan. 

Bolalar qoʻshiqlari shakl va mavzu jihatidan xilma-xil boʻlib, oʻqish holatlari koʻp. Masalan, alla 
qo‘shig‘i, erkalatuvchi va tavsiflovchi qo‘shiqlar, yil fasllari va atrof-muhit haqidagi qo‘shiqlar, bolalar 
o‘yinlariga oid qo‘shiqlar va boshqalar. 

Xulosa. O‘zbek xalq qo‘shiqlarining asrlar davomida og‘zaki an’analar asosida davrga, avloddan-
avlodga o‘tib, takomillashib, sayqal topib borishi va hozirgi kundagi rivoji, xalqimiz turmush tarzida, uning 
marosimlari va bayramlari o‘tkazilishida muhim o‘rin tutishi, xalqimizning yashash sharoiti, tarixiy voqea-
hodisalar, tabiatni asrash muhim izn qoldirgan. O‘zbek xalq qo‘shiqlari mazmuni, o‘ziga xos xususiyatlari, 
ijrosi, barkamol avlodni tarbiyalashdagi o‘rni va ahamiyatini o‘rganish ijtimoiy-pedagogik zaruriyat hisob-
lanadi. 

Foydalanilgan adabiyotlar ro‘yxati: 
(1). O‘zbekiston Respublikasining «Ta’lim to‘g‘risida»gi 2020-yil 23-sentabrdagi O‘RQ-637-qonuni. 
(2). Мирзиёев Ш.М. Миллий тараққиёт йўлимизни қатъият билан давом эттириб, янги босқичга кўтара-

миз. Тошкент, «Ўзбекистон» НМИУ, 2017, 229 – 230-бетлар. 
(3). Жураев Б.Т., Абдурахмонова Д.У. Эстетическое развитие школьников средствами узбекского му-

зыкального фольклора. Вестник Чувашского государственного института культуры и искусств, 2019, №.14, c. 
77. 

(4). Жураев Б.Т. Социально-духовное развитие студентов. Россия–Узбекистан. Международные обра-
зовательные и социально-культурные технологии: векторы развития, 2019, c. 22 – 23. 

(5). Umurova M.Y. Practical Possibilities of Spiritual-Moral Formation through Folk Songs. Procedia of Philo-
sophical and Pedagogical Sciences ISSN, Т., 2795, №. 546X, p. 55. 

(6). Yoshiyevna U.M. Musiqa ta’limida bolalar folklor qo‘shiqlarini o‘rgatish pedagogik muammo sifatida. 
Technical science research in Uzbekistan, 2023, т. 1, №.4, p. 156 – 162. 

 
Xodjaeva Dilafro‘z Izatilloyevna (PhD Buxoro davlat universiteti; d.i.xodjaeva@buxdu.uz), 

Bozorova Khurshida Botirovna (BDU 2-bosqich magistranti; Khurshida_sunny@yahoo.com) 
JEYN OSTIN ASARLARIDA NIKOH VA ITOATKOR BO‘LISHDA JAMIYAT TA’SIRI 

 
Annotatsiya.  Jeyn Osten asarlarida, ayniqsa, 19-asrda nikoh va itoatkorlik, ko‘pincha, ijtimoiy ta’-

sirni aks ettiradi. Osten asarlarida ayollarning ijtimoiy rollari va ularning cheklangan avtonomiyalari, ay-
niqsa, nikoh qarorlarida ta’kidlanadi. U nikohning turli jihatlarini, jumladan, ijtimoiy mavqe, shaxsiy mu-
nosabatlar va ijtimoiy umidlarni tasvirlaydi. Ostenning qahramonlari nikohni moliyaviy xavfsizlik, ijtimoiy 
me’yorlar va shaxsiy istaklar asosida boshqarib, nikoh rishtalarining murakkab dinamikasini tasvirlaydi. 
Satira va xarakterdagi o‘zaro ta’sirlar orqali Osten iqtisodiy yoki ijtimoiy manfaatlar uchun turmush qu-

